
						Dari Wikisumber bahasa Indonesia, perpustakaan bebas

					

					


					
					
					Halaman ini belum diuji baca
Mukasuik hati nak badukuang
Tuan anggan apolah dayo.
Denai tunggang nak manuruik, Tuan tak namuah mambaok,
dangakan dek Tuan pantun denai, buhua di dalam kabek pinggang,
bungkuih di dalam suduik deta, latakkan bana dalam hati.
Ka pakan sakali nangko
Ka pakan tak mambali lai;
Bajalan sakali nangko
Antah indak basuo lai.”
Bakato si Umbuik Mudo,
“Kok adiak mandi dahulu
Bakusuak jo daun lado;
Kok adiak mati dahulu
Nantikan ambo di sarugo.”
Manjawab si Galang Banyak,
“Alhamdu di surek nahu
Dibaco katik si Nur Alam
Di baliak padang siro;
Sadang di dunia lai tido
Di akhirat wallahu alam
Musin pabilo ka basuo.”
Bakato si Umbuik Mudo,
“Tutuah limau nangko
Tak kan lamo rampak lai;
Pandangi bana anak dagang nangko
Tak kan lamo tampak lai.”
Sabuah lai adiak kanduang,
Jan dicucuik minum di talang
Kok dicucuik ditapisi;

